
A.L. 272 tal-2019

ATT DWAR IL-FORZI ARMATI TA’ MALTA
(KAP. 220)

Regolamenti tal-2019 li jemendaw ir-Regolamenti dwar in-Nomini 
u l-Kondizzjonijiet tas-Servizz tal-Forza Regolari 

tal-Forzi Armati ta’ Malta

BIS-SAĦĦA tas-setgħat mogħtija bl-artikolu 4 tal-Att dwar il-
Forzi Armati ta’ Malta, il-President ta’ Malta għamel dawn ir-
regolamenti li ġejjin:-

Titolu 

L.S. 220.03

1. It-titolu ta’ dawn ir-regolamenti huwa r-Regolamenti tal-
2019 li jemendaw ir-Regolamenti dwar in-Nomini u l-Kondizzjonijiet
tas-Servizz tal-Forza Regolari tal-Forzi Armati ta’ Malta u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar in-Nomini u l-Kondizzjonijiet tas-Servizz tal-Forza
Regolari tal-Forzi Armati ta’ Malta hawnhekk iżjed ’il quddiem
imsejħa "ir-regolamenti prinċipali".

Jemenda r-
regolament 6 
tar-regolamenti 
prinċipali

2. Il-punt B. tas-subregolament (1) tar-regolament 6 tar-
regolamenti prinċipali għandu jiġi emendat kif ġej: 

(a) is-subparagrafu (iii) tiegħu għandu jiġi sostitwit
b’dan li ġej: 

"(iii) Kull uffiċjal ieħor li m’huwiex tal-
kombattiment li huwa fil-pussess ta’ warrant sabiex
jipprattika professjoni relevanti għas-servizz, kif il-
Kmandant jista’ minn żmien għal żmien jistabbilixxi:

Iżda dak l-uffiċjal ma jista’ qatt ikun kapaċi jigi
promoss għal rank daqs jew ogħla minn dak li japplika
għall-kap tal-Branka jew Sezzjoni fejn huwa jkun qiegħed
jagħmel id-dmirijiet tal-kariga tiegħu."; u

(b) is-subparagrafu (iv) tiegħu għandu jiġi mħassar.

